
DILI, TIMOR-LESTE – Banku Dezenvolvimentu Aziátiku (ADB) aprova finansiamentu ho empréstimu millaun $76 tan ba

projetu ida mak la’o daudaun hodi apoia harii rede estrada sira ne’ebé diak no segura atu suporta volume tráfiku ema

no karga nian ne’ebé aumenta daudaun iha rain.

“Estrada sira ne’ebé hadiak daudaun atu kompleta ligasaun importante loos entre Dili no fronteira ho Indonézia, no loke

dalan ida diak liu ba parte leste rain nian” hatete Shane Rosenthal, Reprezentante Rezidente ba Misaun Timor-Leste

ADB nian. “Estrada sira-ne’e tama mós iha jerasaun foun kona-ba infrastrutura rezistente ba klima mak harii hodi

suporta eventu klimátiku ho grau boot liu.”

Fundus ne’e permite hadiak kilómetru 97 hosi estrada nasionál, liu kilómetru 81 ne’ebé marka dahuluk tiha ona atu harii

liu hosi Projetu Sektór Hadiak Rede Estrada iha Timor-Leste. Hamutuk komponente rezisténsia ba klima, projetu ne’e

mós iha objetivu atu apoia komunidade lokál sira, tanba bele kontrata traballadór sira tan hosi komunidade sira ne’ebé

hela besik fatin projetu sira. Kontratu-na’in rona liafuan insentivu atu kontrata feto sira, enkuantu mós halao formasaun

konsiénsia ba seguransa no mós atu halao programa sira kona-ba prevensaun ba HIV/AIDS.

Rede estrada sira Timor-Leste nian inklui 1,426 km hosi estrada nasionál, 869 km hosi estrada distritu nian no

maizomenus 3,000 km kona-ba estrada rurál. Maizomenus 70% estrada sira mak iha kondisaun ladiak. Organizasaun

Saúde Mundiál kalkula katak ema na’in 190 mate iha kada tinan ho asidente iha estrada no tanba ida-ne’e projetu mós

iha objetivu atu inklui apoia dezenvolvimentu kona-ba planu asaun seguransa ba estrada nasionál.

Empréstimu liután ida-ne’e tuir asisténsia orijinál ADB nian ho millaun $49.33, hosi kustu projetu totál ne’ebé daudaun

kalkula hanesan millaun $202. Projetu sei halao durante tinan 6 no ita espera katak bele kompleta konstrusaun ba

estrada sira to’o 2018. Hafoin ne’e, servisu-na’in mak responsável ba manutensaun durante tinan 3 tan.

ADB, ho sede iha Manila, servisu atu hamenus kiak iha Ázia no Pasífiku liu hosi kresimentu ekonómiku, kresimentu

ambientál sustentavel, no integrasaun rejionál. Harii iha 1966, propriedade hosi membru-na’in 67 – 48 hosi rejiaun. Iha

2014, ADB fó asisténsia ho totál billaun $22.9, ne’ebé inklui ko-finansiamentu ho totál billaun $9.2.

